
ಗಂಗಾಮಂಗಲಮ್

ಶ್ರೀಗಣೇಶಾಯ  ನಮಃ ।
ಹರಿಚರಣಚಾರಿಣೀ ಶಿಶಿರಗಿರಿದಾರಿಣೀ ಕಲುಷಭರವಾರಣತರಂಗಾ

ನಿಯತಕಲನಾದಿನೀ ವಿಮಲಜಲಶಾಲಿನೀ ತಾರಿಣೀ ಜಯತಿ ಭುವಿ ಗಂಗಾ ।
ನಿತ್ಯಮಿಹ  ತಾಪಸಾ ಧರ್ಮಚಿತಮಾನಸಾಃ ಸ್ನಾನವಿಧಿಲಬ್ಧನವದೇಹಾಃ 

ಕೃತಬಹುಲದುಷ್ಕೃತಾ  ಅಪಿ ಕಲುಷವರ್ಜಿತಾ ದಧತಿ ಮುದಮಾಪ್ತಸುರಗೇಹಾಃ  ॥
೧॥
ಪೂತತಮಸೈಕತೇ ಧವಲಸಿಕತಾವೃತೇ ಯೋಗಿನೋ ಜಪನಿಯಮಮಗ್ನಾಃ

ಸ್ವನಯನನಿಮೀಲನಾ  ಗತವಿಷಯದರ್ಶನಾ ಧ್ಯೇಯಸುರಸಂಸ್ಮರಣಲಗ್ನಾಃ    ।
ಬಂಧವಿನಿವೃತ್ತಯೇ  ಹಸಿತಜಲಸಂಚಯೇ ಪ್ರತಿದಿವಸಮತ್ರ  ಸಮವೇತಾಃ

ಕ್ಲೇಶಶತಮಂಜಸಾ  ಪುಣ್ಯಚಿತಚೇತಸಾ  ವೃಣ್ವತೇ  ಸಮ್ಮದಮುಪೇತಾಃ  ॥ ೨॥
ವಣಿಗುಚಿತಕರ್ಮಣಾ ತರಣಿಶತಶೋಭನಾಸುಮಪಕೃತಿಮತ್ರ ಭುವಿ ಧತ್ತ್

ಮಕರವರವಾಹನಾ ಜನಪದಹಿತೈಷಣಾವ್ಯಾಕುಲಾ  ಸುಕೃತಮಪಿ ದತ್ತೇ  ।
ಐಹಿಕಶುಭಾಶಮಾ ಪರಮಪದವಾಂಛಯಾ ಯಾಮಿಮಾಂ ಶ್ರಯತಿ  ಜನಮಾಲಾ

ಜಯತಿ ಭಯಹಾರಿಕಾ ಜಹುಮುನಿದಾರಿಕಾ ಸಾ ಚಿರಂ ವಿಜಿತಕಲಿಕಾಲಾ ॥ ೩॥
ತ್ರಿಭುವನಮಿದಂ  ಯಯಾ ಧನ್ಯಮನುವೃತ್ತಯಾ   ಲೋಕಯುಗಕುಶಲಶತಸೃಷ್ಟಯಾ

ರೋಗಗಣನಾಶಿನೀ ಪೃಷ್ಟಿಪರಿವೇಶಿನೀ  ದಶಹರಾ ಶಾಸ್ತ್ರವಿಧಿದೃಷ್ಟಯಾ   ।
ತೀರತರುಮಜುಲಾ ಜಲಧಿಮಭಿ ಚಂಚಲಾ ಸೇಯಮಹಿಮಂಗಲತರಂಗಾ

ಗಿರಿಶಶಿರಸಾರ್ಚಿತಾ ಸುರಮನುಜಪೂಜಿತಾ ಪಾವನೀ ಜಯತಿ ಭುವಿ ಗಂಗಾ ॥ ೪॥
ಬ್ರಹ್ಮಾಂಡೋದರಭೇದನಾದ್   ಭಗವತಃ ಪಾದಾಂಗುಲೀನಾಂ ನಖೈಃ

ಜಾತೋ ಯೋ ವಿವರಸ್ತತೋರ್ಚನಜಲಸ್ರೋತೋಽವಹದ್   ವೇಗತಃ ।
ತಸ್ಮಾಚ್ಛಂಭುಶಿರಸ್ತತೋ    ಹಿಮಗಿರಿಂ ತಸ್ಮಾದಿದಂ  ಭೂತಲಂ

ಗಂಗಾಗತ್ಯ ಪುನಾತಿ ಸರ್ವಭುವನಂ ಶ್ರೀಭಕ್ತಿಭಾಗೀರಥೀ   ॥ ೫॥
ಇತಿ ಗಂಗಾಮಂಗಲಂ ಸಂಪೂರ್ಣಮ್ ।

